
Inatsisartuni ilaasortaq 
Charlotte Pike, Inuit Ataqatigiit 
/Maani 
  
  

Tuttunik Kitaaniit Tunumut nuussinissamik pilersaaruteqartoqarnersoq 
pillugu § 37 152-2021 naapertorlugu apeqquteqaammut akissut 
 
Asasara Charlotte Pike 
 
Inatsisartut suleriaasianni § 37, imm. 1 naapertorlugu Naalakkersuisut tuttunik 
Kitaaniit Tunumut nuussinissamik pilersaaruteqarnersut pillugu 
apeqquteqaateqarputit. Apeqqut uannit akisassatut innersuunneqarpoq. 
 
1. Naalakkersuisut siunissami tuttunik kitaaniit tunumut nuussinissamut 
pilersaaruteqarpat? 
 
Akissut:  
 
Tuttunik Kitaaniit Tunumut nuussinissamut maanna pilersaaruteqartoqarneranik 
Naalakkersuisut ilisimasaqanngillat. Tuttunik nuussinissamut pilersaarusiorneq 
aningaasalersuisarnerlu nalinginnaasumik kommuninit isumagineqartarpoq. 
Uumasunik nujuartanik Kalaallit Nunaanni sumiiffimmit ataatsimiit allamut 
nuussinissaq siaruartitsinissarlu pinngortitamik innarlitsaaliuneq pillugu 
Inatsisartut inatsisaanni nr. 29-mi, 18. december 2003-meersumi § 33, imm. 5 
naapertorlugu Naalakkersuisunit akuerineqartussaavoq.   

